
ABSTRAK

Kajian ini meneliti elemen sejarah maritim dalam pendidikan sejarah, Kurikulum
Bersepadu Sekolah Rendah (KBSR) dan Kurikulum Bersepadu Sekolah Menengah
(KBSM) dari tahun 1983 sehingga tahun 2017. Kedua-dua kurikulum ini
mempunyai impak yang sangat besar dalam dasar pendidikan negara dan
merupakan permulaan kepada transformasi pendidikan pada hari ini. Kajian ini
adalah menggunakan penyelidikan kualitatif dan pendekatan sejarah dalam
memperolehi sumber-sumber kajian sama ada dalam bentuk primer atau sekunder.
Bidang sejarah maritim terdapat dalam penggubalan silibus, peperiksaan, dan buku
teks yang digunakan dalam pengajaran dan pembelajaran Kajian Tempatan KBSR
dan Sejarah KBSM dalam sistem pendidikan di Malaysia. @ Dapatan kajian
menunjukkan elemen sejarah maritim yang digubal dalam silibus Kajian Tempatan
KBSR ialah 8.3 peratus. Manakala silibus Sejarah di peringkat KBSM, 33.3 peratus
digubal diperingkat menengah rendah dan 8.3 peratus di peringkat menengah atas.
Dalam penilaian peringkat PMR, hanya 11.7 peratus soalan berkaitan sejarah
maritim dikemukakan dalam tempoh 2005-2010. Di peringkat SPM, hanya 7.5
peratus soalan berkaitan sejarah maritim dikemukakan dalam kertas 1 dan 12
peratus dalam kertas 2 dalam tempoh 2011-2015.Ini membuktikan bahawa elemen
sejarah maritim perlu perhatian yang sewajarnya dalam kurikulum pendidikan di
Malaysia.elemen sejarah maritim masih terikat dengan Kesultanan Melayu Melaka
dari peristiwa pengasasan, zaman kegemilangan dan zaman kejatuhan Melaka.
Penggubalan berkaitan bidang maritim itu sendiri sepatutnya lebih luas daripada
membicarakan tentang Kesultanan Melayu Melaka semata-mata. Bidang maritim
dalam pengajaran dan pembelajaran tidak dinyatakan dengan jelas, kerana istilah
‘maritim’ hanya mula digunakan dalam silibus dan buku teks sejarah tingkatan
empat. Perbincangan berkaitan bidang sejarah maritim sewajarnya meliputi negeri-
negeri Sarawak dan Sabah dalam perspektif yang lebih luas.

Kata kunci: Elemen, Sejarah maritim, Mata Pelajaran Kajian Tempatan, Mata
Pelajaran Sejarah, Kurikulum Bersepadu Sekolah Rendah dan
Kurikulum Bersepadu Sekolah Menengah.



ABSTRACT

MARITIME HISTORY ELEMENT IN INTEGRATED PRIMARY SCHOOL
CURRICULUM AND INTEGRATED SECONDARY SCHOOL
CURRICULUM IN MALAYSIA

This study examines maritime history element in the history education of the
Primary School Integrated Curriculum (KBSR) and the Secondary School
Integrated Curriculum (KBSM) from 1983 to 2017. Each curricula has a huge
impact on the education policy of the country and is the beginning of today's
educational transformation. This study uses qualitative research and historical
approaches used in acquiring research resources either in the primary or the
secondary form. The history of maritime history lies in the formulation of syllabus,
examination and textbooks used in the teaching and learning of Local Studies in
KBSR and History in KBSM in the Malaysian education system. The findings show
that the maritime history element enacted in the Kajian Tempatan KBSR syllabus is
8.3 percent. While in the History syllabus at the KBSM level, 33.3 per cent was
formulated at the lower secondary level and 8.3 per cent at the upper secondary
level. In the PMR assessment, maritime history related questions comprised of
only 11.7 percent from 2005 till 2010. At the SPM level, only 7.5 percent of
maritime questions were presented in Paper 1 and 12 per cent in Paper 2 from
2011 till 2015. This proves that the maritime history element needs due attention
in education curriculum in Malaysia. Presently, maritime history is only linked to
the Malay Sultanate of Malacca from the founding events, its golden age and the
fall of Malacca. The study of the maritime element itself should be broader than
merely limiting the discussion to only the Malacca Malay Sultanate. The maritime
element in teaching and learning is not explicitly stated, since the term ‘maritime’
has only begun to be used in Form Four history syllabus and textbooks.
Discussions related to the maritime history should certainly include the states of
Sarawak and Sabah in a wider perspective.

Keywords: Element, Maritime history, Kajian Tempatan Subject, History Subject,
Primary School Integrated Curriculum and Secondary School
Integrated Curriculum.

BAB 1

PENDAHULUAN

1.1 Pengenalan

Pendidikan di Malaysia memainkan peranan yang penting bukan sahaja bertujuan
memenuhi keperluan manusia tetapi juga untuk meningkatkan perpaduan antara
kaum. Sesungguhnya pendidikan yang ada pada hari ini telah memainkan peranan
penting di dalam merealisasikan aspirasi negara untuk mewujudkan perpaduan
kaum dan integrasi nasional dalam kalangan masyarakat di negara ini.
Kesinambungan daripada itu, kerajaan telah menjadikan matlamat untuk membina
negara bangsa sebagai teras pertama dalam Pelan Induk Pembangunan Pendidikan
2006-2015.!  Pelan Induk ini telah dilancarkan pada 16 Januari 2007, bagi
menyahut dan menjayakan agenda pendidikan di bawah Rancangan Malaysia Ke-9.
Kerajaan juga telah menjadikan matlamat untuk membina negara bangsa ini

sebagai teras pertama dalam Pelan Induk Pembangunan Pendidikan 2006-2015.

Pendidikan merupakan asas penting bagi membangunkan masyarakat dan
negara ke arah yang lebih baik, khususnya Malaysia merupakan sebuah negara
yang mempunyai masyarakat majmuk. Justeru faktor tersebut membawa kepada
implikasi bahawa setiap dasar yang dilaksanakan perlu selari dengan keperluan

masyarakat. Dasar pendidikan yang dilaksanakan bukan sahaja bertujuan untuk

! Pelan Induk Pembangunan Pendidikan, 2006-2010, telah disempurnakan pelancarannya oleh
Y.A.B. Datuk Seri Abdullah Hj. Ahmad Badawi pada 16 Januari 2007 bersamaan 26 Zulhijah
1427, di Putrajaya International Convention Centre (PICC), Putrajaya.



memberi pelajaran di sekolah semata-mata tetapi sebagai alat untuk
merealisasikan perpaduan bangsa. Melalui sistem persekolahan, masyarakat
dibentuk dengan memberi pelajaran kepada semua rakyat Malaysia tanpa mengira
bangsa, agama, dan warna kulit. Dasar pendidikan di negara kita dapat

diterjemahkan melalui petikan di bawah:

‘Pendidikan di Malaysia adalah suatu usaha Dberterusan ke arah
memperkembangkan lagi potensi individu secara menyeluruh dan bersepadu untuk
mewujudkan insan yang seimbang dan harmonis dari segi intelek, rohani, emosi
dan jasmani berdasarkan kepercayaan dan kepatuhan kepada Tuhan. Usaha ini
adalah bagi melahirkan rakyat Malaysia yang berilmu, bertanggungjawab dan
berkeupayaan mencapai kesejahteraan diri serta memberi sumbangan terhadap

keharmonian dan kemakmuran masyarakat dan negara’.?

Pada amnya, rakyat Malaysia meletakkan nilai yang tinggi terhadap
pendidikan dan menganggap pendidikan sebagai satu pelaburan penting untuk
memperkuatkan daya intelektual dan kemahiran kerja, dan seterusnya untuk
mendapatkan pekerjaan yang baik serta gaji yang lumayan. Berdasarkan betapa
mustahaknya pendidikan dalam proses pembangunan individu dan masyarakat,
maka dasar-dasar pendidikan kerap dikaji semula dan diperbaharui oleh kerajaan.
Dasar pendidikan merupakan satu daripada dasar-dasar awam yang paling banyak
digubal dan dilaksanakan oleh kerajaan dari semasa ke semasa. Dasar-dasar
pendidikan meliputi berbagai-bagai aspek, dari hal pakaian sekolah hinggalah
kepada hal pendidikan tinggi swasta. Dasar-dasar pendidikan pada masa ini
lazimnya terdiri daripada jenis dasar eksekutif agar sistem pendidikan mengikuti
kemajuan masyarakat dan kemajuan teknologi masa kini.>  Berikutan itu,
perbelanjaan untuk menguruskan institusi dan program pendidikan adalah besar.
Misalnya, kerajaan memperuntukan 21 peratus belanjawan 2007 atau sebanyak
RM33.4 bilion untuk Kementerian Pendidikan Malaysia (KPM).*

2 Bahagian Perancangan dan Penyelidikan Dasar Pendidikan, KPM., Dasar Pendidikan Kebangsaan
(Edisi Ketiga), Shah Alam: Giga Wise Network Sdn. Bhd., 2012, DPK-iii.

3 Sufean Hussin, Dasar Pembangunan Pendidikan di Malaysia: Teori dan Analisis, Kuala Lumpur:
Dewan Bahasa dan Pustaka, 2004, him. 13.

4 Belanjawan 2007, Dipetik dari http://www1.treasury.gov.my., pada 25 November 2018.


http://www1.treasury.gov.my

Secara khusus, RM6.7 bilion diperuntukan untuk pendidikan rendah, RM6.2
bilion untuk pendidikan menengah, RM10.4 bilion untuk pendidikan tinggi dan
RM10.1 bilion untuk program latihan. Belanjawan untuk pendidikan seterusnya
semakin meningkat setiap tahun, dengan bajet 2015°> memperuntukan RM56 bilion
untuk Kementerian Pendidikan dan yang terbaru dalam Belanjawan 2019,
Kementerian Pendidikan menerima peruntukan terbesar kerana arus perubahan
dan kepentingan sektor pendidikan untuk kemajuan rakyat dan negara. Justeru,
Kementerian Pendidikan menerima peruntukan RM60.2 bilion atau 19.1 peratus
daripada keseluruhan perbelanjaan. Daripada jumlah itu, sebanyak RM652 juta
disediakan oleh kerajaan bagi tujuan menaik taraf dan meyelenggara semua
sekolah di seluruh negara.® Belanjawan tersebut jelas menunjukkan bahawa
kerajaan Malaysia menerusi Kementerian Pendidikan sangat komited untuk
membawa pendidikan ke tahap yang lebih tinggi dan setanding dengan negara
maju. Di peringkat sekolah, komitmen itu antara lainnya dihuraikan dalam Pelan
Induk Pembangunan Pendidikan (PIPP) 2006-2010 oleh Kementerian Pelajaran
Malaysia pada tahun 2006. Manakala di peringkat tinggi pula, komitmen itu
diperjelaskan dalam Pelan Strategik Pengajian Tinggi Negara oleh Kementerian
Pengajian Tinggi (KPT) pada tahun 2007. Matlamat Kedua-dua pelan ini adalah

untuk membangunkan satu sistem pendidikan yang berkualiti.”

Nik Aziz Nik Pa dan Noraini Idris dalam buku bertajuk Perjuangan
Memperkasakan Pendidikan di Malaysia, menjelaskan bahawa dalam era globalisasi,
cabaran yang dihadapi oleh institusi pendidikan negara kita adalah untuk
meningkatkan kualiti institusi secara menyeluruh bagi mengekalkan keyakinan
rakyat pada tahap yang lebih tinggi terhadap kecemerlangan institusi tersebut.
Kualiti pendidikan yang ditawarkan dan status institusi pendidikan tidak dapat
disembunyikan daripada pengetahuan umum sebab terdapat pihak yang membuat
perbandingan dan penarafan institusi pendidikan secara global dan menyebarkan

3 Belanjawan 2015, Dipetik dari http://www1.treasury.gov.my., pada 25 November 2018.
6 Belanjawan 2019, Dipetik dari http://www1.treasury.gov.my., pada 25 November 2018.

7 Nik Azis Nik Pa dan Noraini Idris, Perjuangan Memperkasakan Pendidikan di Malaysia: 50 Tahun,
Kuala Lumpur: Utusan Publication & Distributors Sdn. Bhd., 2008, him. 4.

